
ЗАХИДАЛ 33

	 

	РОМЫН ЭЗЭНТ ГҮРЭН БУТАРЧ, ХООСОН НЭР БОЛОН ХУВИРСАН НЬ

	 

	1932 оны дөрөвдүгээр сарын 24

	 

	Бид өнөөдөр Ромын эзэнт гүрний тухай тоймоо үргэлжлүүлье. Христосын эриний дөрөвдүгээр зууны эхээр буюу 326 онд Константин хаан эртний Византийгаас холгүй газар Константинополь хотыг байгуулж, эртний Ромоос алс хол Босфорын арал дээр орших тэрхүү Шинэ Ромд өөрийн эзэнт улсын нийслэлийг аваачжээ. Газрын зураг дээр харъя л даа. Константинополь гэдэг тэр шинэ хот Европын хамгийн зүүн захад хүчирхэг их Азийн босгон дээр байрласан байгаа биз. Тэр бол нэг ёсны хоёр тивийг холбогч гинж мэт харагдана. Хуурай газар болон тэнгисээр хийх худалдааны олон их зам түүнийг дамжин өнгөрдөг. Нийслэл хотын хувьд тэр маш сайхан газар байрласан юм. Константин маш сайн сонголт хийж чадсан боловч тэр өөрөө болон түүнийг залгамжлагчид нийслэл хотоо зөөснөөс учирсан хохирлыг амсах болжээ. Хэрэв хуучин Ром Бага Ази ба Дорнодоос алс хол оршдог байсан бол шинэ нийслэл нь Галли, Британи гэх мэт өрнөдийн орнуудаас дэндүү холджээ. 

	Тэр бэрхшээлээс гарахын тулд зарим үед эзэнт гүрнийг хоёр эзэн хаан, нэг нь Ромоос, нөгөө нь Константинополиос хамтран удирдах явдал ч гарч байжээ. Түүнээс болж эзэнт гүрэн одоогийнх шиг Өрнөд, Дорнод гэж хоёр хуваагдах болжээ. Гэвч Ром нийслэлтэй Өрнөд эзэнт улс удаан тэсэн тогтнож чадаагүй байна. Тэр нь «зэрлэгүүд» гэгчээсээ өөрийгөө хамгаалж чадаагүй юм. Германы нэг аймаг болох Готууд Ромд халдан ирж тонон дээрэмдэх болсон ба дараа нь вандалууд ба хүннү халдан ирж Өрнөд эзэнт улс унасан юм. Чи «Хүннү» гэдэг үгийг сонссон байх ёстой. Дэлхийн (нэгдүгээр) дайны үед хамгийн харгис зэрлэгүүд гэсэн утгаар англичуудыг их төлөв германууд тэгж нэрлэдэг байв. Гэвч хэрэг дээрээ бол дайны үед цөм л толгойдоо бодох юмгүй болж соёл иргэншлээс сурсан зүйлээ хүн бүр мартаж, хүний сайн зан чанарын тогтсон журмыг мартаж зэрлэг, харгис загнана шүү дээ. Германууд ч тийм л байсан, англичууд, францууд ч мөн л тийм байв. Энэ утгаар тэдний хооронд гоц гойд ялгаа байхгүй билээ. 

	Тийнхүү «хүннү» гэдэг үг хүний жигшил төрүүлсэн нэрийтгэл үг болсон юм. «Вандал» гэдэг үгийг мөн тийм утгаар хэрэглэдэг. Тэрхүү хүннү ба вандалууд маш зэрлэг, харгис байсан, их аюул хөнөөл учруулсан нь лавтай, гэсэн ч бидэнд байгаа бүх мэдээ баримт бол тэдний дайсан ромчуудын гаргасан мэдээ баримт гэдгийг мартаж болохгүй бөгөөд ромчуудыг үнэхээр шударга байсан гэж үзэх нь юу л бол. Гэвч баримт ямар ч байлаа гэсэн готууд, хүннү, вандалууд Өрнөд Ромын эзэнт улсыг дэрс шиг хялбархан унагасан юм. Тэд тийм хялбар амжилт олсны нэг шалтгаан бол магад ромын тариачид эзэнт улсын эрхшээлд дэндүү ядуурсных байсан биз. Ромын тариачид даашгүй хүнд албан татварт нэрвэгдэж, төлшгүй их өрд орсон байсан учир тэд ямар ч хамаагүй өөрчлөлт л болж байвал баярлахад бэлэн байжээ. Үүний нэгэн адил аймшигт ядуу гуйланчин байдалд амьдран буй энэтхэгийн ядуу тариачид ямар ч өөрчлөлт болоход баярлах биз. 

	Өрнөд Ромын эзэнт улс ингэж унасан ажээ. Хэдэн зуун жил өнгөрсний дараа эзэнт улс дахин сэргэсэн, тэгэхдээ огт өөр хэлбэртэй байлаа. Харин Дорнод эзэнт улс нь хүннү хийгээд бусад аймгуудын довтолгоонд өртөн маш хүнд байдалтай байсан боловч оршин тогтносоор байжээ. Тэр улс дээрх довтолгоог тогтоон барьсаар байсан төдийгүй арабуудын эсрэг» хожим нь түрэгүүдийн эсрэг байнга тэмцэлдэн олон үе оршин тогтносоор байжээ. Тэр улс бүр сүүлд 1453 онд турк˗оттоман буюу османууд Константинополийг эзлэн авах хүртэл маш удтал, мянга нэг зуун жил оршин тогтносон юм. Тэр үеэс хойш бараг таван зуун жилийн турш одоо хүртэл Константинополь буюу туркуудын нэрлэдгээр Истамбул хот туркуудын мэдэлд байсаар байгаа билээ. Тэд тэндээс Европ тийш нэг бус удаа аян дайн хийж, Вена хотын хана хүртэл очиж байжээ. Дараачийн зуунуудын турш тэд аажмаар шахалтад орсоор ирсэн ба одоогоос арван хоёр жилийн өмнө, дэлхийн дайны үеэр тэд Константинополийг бараг алдах шахсан юм. Англичууд хотыг эзлэн авч туркийн султан тэдний гар хөл нь болсон байлаа. Гэвч их удирдагч Мустафа Кемальпаша ирж ард түмэндээ тусалсан юм. Тэрээр баатарлагаар тулалдаж амжилт олжээ. Одоо бол Турк бүгд найрамдах улс болж султанууд байхгүй болжээ. Кемальпаша (1938 онд нас барсан) бүгд найрамдах улсын ерөнхийлөгч болсон юм. Мянга таван зуун жилийн турш эхлээд дорнод ромын, дараа нь туркийн эзэн хаадын өргөө байрлан байсан Константинополь хот урьдын адил туркийн улсын бүрэлдэхүүнд ордог боловч хэзээ ч түүний нийслэл хот байгаагүй юм. Туркууд энэ хоттой холбоотой эзэнт улсын тухай дурсамжийг уламжлан хадгалж! алс холын Бага Азид Ангора (Анкара) нийслэлтэй хэвээр байх нь зүйтэй гэж үздэг байна. 

	Бид Константинополь хот байгуулагдаж, Ромын эзэнт улсын нийслэл шинэ хотод шилжсэн зэрэг дараалсан олон өөрчлөлтийн тухай ярьсаар бараг хоёр мянган жилийг дорхноо туулчихлаа. Гэвч константинтай холбоотой тогтсон бас нэг шинэ журам бий билээ. Тэрээр христос шашныг шүтэх болсон бөгөөд энэ нь нэгэнт тэр өөрөө эзэн хаан байсан болохоор христосыг эзэнт улсын албан ёсны шашин болголоо гэсэн үг байв. Христос мөрдөгдөж хавчигдан байснаа эзэнт улсын шашин болтлоо тэгж гэнэт өөрчлөгдсөн явдал маш гайхалтай явдал байсан байж таарна. Уг өөрчлөлт эхлээд түүнд ашигтай байгаагүй юм. Христосын янз бүрийн бүлэглэлийн хооронд тэмцэл маргаан болж байв. Тэгээд сүүл сүүлдээ христосын латин ба грек хэсгүүдийн хооронд том хагарал гарчээ. Латиныхны төв нь Ромд байж, ромын хамба ламыг шашны толгойлогч хэмээн өргөмжилж хожим нь тэр Ромын пап болжээ. Грек хэсгийн төв нь Константинополь болж байв. Латины шашин нийт Умард, Өрнөд Европоор дэлгэрч ромын католик шашин гэгдэх болжээ. Грекийн шашныг үнэн алдартны шашин гэх болжээ. Дорнод Ромын эзэнт улс мөхсөний дараа үнэн алдартны шашин цэцэглэн мандсан гол орон нь Орос болсон юм. Одоо тэр шашин большевикууд засгийн эрхэнд орсноос хойш Оросын бусад бүх шашны нэгэн адил албан ёсны шашин байхаа больжээ. 

	Би түүнийг Дорнод˗Ромын эзэнт улс гэж нэрлэж байгаа боловч Ромтой төстэй юм түүнд бага байсан юм. Хэл нь хүртэл латин биш, грек байсан. Зарим талаар түүнийг бараг Александр Македоны грекийн эзэнт улсын үргэлжлэл байсан ч гэж үзэж болох билээ. Тэд хэдийгээр өрнөдийн орнуудын тусгаар тогтнох эрхийг удтал хүлээн зөвшөөрөхгүй байсан ч гэсэн Өрнөд Европтой холбоо муутай байв. Тэглээ ч гэсэн Дорнод эзэнт улс нь Ром гэсэн нэрийг хөдөлшгүй хэрэглэсээр ард түмнийг ч ромчууд гэдэг байсан нь тэр нэр ид шидтэй мэт байсных биз. Бас нэг гайхалтай юм гэвэл: Ром хот эзэнт улсын нийслэл байхаа больсон ч нэр сүр нь буурсангүй, түүнийг байлдан дагуулаар халдан ирсэн зэрлэгүүд хүртэл сандран мэгдэж хотыг хүндэтгэн үзэж байжээ. Алдар цуутай нэр, үзэл санаа гэдэг тийм л хүчтэй ажээ!

	Ром эзэнт гүрнийхээ чанарыг алдсан хэдий боловч зөр маягийн шинэ улсыг байгуулж эхэлжээ. Есүсийн шавь Петр Ромд ирж анхных нь хамба лам болсон гэдэг домог байдаг. Энэ нь христос шашинтан олны нүдний өмнө Ромыг ариун хутагт болгож ромын хамбасыг ихэд дээдлэн өргөмжилсөн хэрэг болжээ. Эхний үед ромын хамба лам бусдаасаа нэн их ялгарах юмгүй байсан боловч эзэн хааныг Константинопольд ирснээс хойш түүний үүрэг улам их болжээ. Байр суурийн хувьд түүнээс давах хүн нэг ч гараагүй бөгөөд, Петрийг залгамжлагчийн хувиар түүнийг бүх хуврагийн тэргүүн хэмээн үзэх болжээ. Хожим нь түүнийг пап (католик шашны хутагт хамба) гэдэг болжээ. Түүнээс хойш папууд одоо хүртэл ромын католик шашныг толгойлон ирснийг чи мэднэ. 

	Ром ба грекийн үнэн алдартны шашны хооронд хагарал гарсны нэг шалтгаан бол бурхдын дүрийг бишрэн хүндэтгэх асуудал байсан нь хачирхалтай хэрэг. Ромын сүм өөрсдийн гэгээн хувилгаад ялангуяа Есүсийн эх Марийн дүрийн өмнө сөгдөн мөргөхийг дэмждэг байсан бол грекийн үнэн алдартан түүнийг эрс эсэргүүцдэг байжээ. 

	Ром олон үеийн туршид умардын аймгуудад эзлэгдэн түүний жолоодогчдын захиргаанд байсан билээ. Гэтэл тэд хүртэл константинополийн эзэн хаадын бүрэн эрхт байдлыг зөвшөөрөн хүлээдэг байв. Тэр үед шашны толгойлогчийн хувьд ромын хамба ламын эрх сүр өссөөр байсан боловч өөрийгөө Константинополь руу дайрах хүчтэй болсонд итгэхгүй байв. Бурхдын дүрийг хүндэтгэх асуудлаас уламжлан байдал хурцадмагц пап Ромыг Дорнод эзэнт улсаас бүрмөсөн тусгаарлахаар шийджээ. Түүнээс хойш Аравид шинээр лалын шашин бий болжээ. Арабууд нийт Умард Африк болон испанийг эзэлж, бүр Европын зүрхэнд тулж очсон, Умард, Өрнөд Европ үүсэх явцад шинэ шинэ улсууд үүсэн тогтносон, Дорнод ромын эзэнт улс арабуудын ширүүн дайралтад өртсөн зэрэг олон үйл явдал энэ үед болж өнгөрчээ. Тэр тухай бид хожим ярилцах болно. 

	Пап умард германы аймаг болох франкуудын нэг юм удирдагчаас тусламж гуйсан бөгөөд дараагаар нь франкуудын толгойлогч Карл буюу Чарлз (англиар—Ред. ) Ромд суух эзэн хаанаар өргөмжлөгджээ. Энэ бол цоо шинэ эзэнт улс байсан боловч түүнийг Ромын эзэнт улс, хожим нь бүр «Ариун Ромын эзэнт улс» хэмээн нэрлэжээ. Ромын император, цезарь, август болж байсан Карл Великий гэдэг нэртэй Шарлеманьд (францаар—Ред. ) хэдийгээр ромтой холбоотой зүйл бага байсан боловч хүмүүс уг эзэнт улсыг ромын эзэнт улс гэхээс өөрөөр сэтгэж чадахгүй байлаа. Шинэ эзэнт улсыг эртний эзэнт улсын үргэлжлэл хэмээн үзэж байсан боловч түүний нэр «Ариун» эзэнт улс гэсэн бас нэг үгээр нэмэгджээ. Уг эзэнт улс загалмайтны шашинт улс байсан, пап лам загалмай зүүлгэсэн эцэг нь байсан учраас түүнийг ариун гэх болжээ. 

	Үзэл санаа ямар гайхамшгийн их хүчтэй байдагт чи мөн л итгээ биз. Төв Европт сууж байсан Франк гэгч герман хүн ромын эзэн хаан болдог байна шүү дээ! Энэхүү «ариун» эзэнт улсын дараачийн түүх бүр ч сонин. Түүний эзэнт улс гэдэг нь огт хоосон нэр байлаа. Константинопольд байдаг Дорнод Ромын эзэнт улс, улс хэвээрээ байсаар байсан гэтэл Өрнөдийн эзэнт улс дараа дараалан мөхөж, дахин гарч ирж, өөрчлөгдсөөр байв. Ром гэдэг нэр, загалмайтны шашны нэр хүндийн ачаар л онолын хувьд байсанд тооцогдож, үнэн чанартаа хий хоосон үг болон хувирсан байв. Тэр бол бодит байдалд бараг нийцэхгүй, зөвхөн сэтгэлд бодсон л эзэнт улс байв. Вольтер гэдэг шиг санагдана нэг хүн «Ариун Ромын эзэнт улсыг» ариун ч үгүй, ром ч үгүй, имперь ч үгүй улс хэмээн тодорхойлсон юм. Үүний нэгэн адил бас нэг хүн золгүй тохиолоор манай орныг тарчлаан зовоосоор байгаа Энэтхэгийн иргэний албаныг энэтхэгийн ч биш, иргэний ч биш, албан ч биш хэмээн тодорхойлсон байна. 

	За тэгээд ямар ч байлаа гэсэн хоосон нэр зүүсэн Ариун Ромын эзэнт улс наанадаж хэлэхэд л бүхэл бүтэн мянган жилийн турш байсаар ирсэн ба одоогоос зуу гаруйхан жилийн өмнө Наполеоны үед л эцэс болсон юм. Тэр эцэс боллоо гээд нэг их онцгой, түгшүүртэй явдал ч болоогүй билээ. Хэрэг дээрээ байхгүй болсоор удсан болохоор түүний үгүй боллоо гэдгийг тоотой хэдхэн хүн л мэдээд өнгөрөө биз. Хий үзэгдэл тэгж үгүй болсон ч бүрэн арилаагүй бөгөөд кайзер, хаан гэх мэт янз бүрийн нэр зүүн шинээр гарч ирсээр байжээ. Тэдний олонх нь арван дөрвөн жилийн өмнө төгссөн дэлхийн дайны үеэр үүрд тонилсон юм даг. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

